
Kriminalci sa laznin n bh. dokumentima
Tužilaštvo BiH protekle sedmice optužilo Bojana
Raonića iz Zvornika za krivotvorenje isprave kroz učešće
u pribavljanju ličnih dokumenata sa lažnim podacima
Piše: ZINAIDAĐELILOVIĆ

Državno tužilaštvo je protekle sed-
mice okončalo istragu protivBojana
Raonića iz Zvornika, kojeg su op-
tužili za krivotvorenje isprave kroz
učešće u pribavljanju ličnih doku-
menata sa lažnim podacima, a koji
su prodavani osobama iz kriminal-
nog miljea u Bosni i Hercegovini i
susjednim zemljama.

Predviđeni dokazi
Prema optužnici, Raonić se tereti

za krivična djela organizirani krimi-
nal, krivotvorenje isprave i ovjera-
vanje neistinitog sadržaja. Ukoliko
Sud BiH potvrdi optužnicu, bit će
zakazano ročište na kojem će se
Raonić izjasniti o krivici.

Iz Tužilaštva BiH najavljuju da će

E f\ j

Darko Šarić: Pripadnici njegove
grupe imali lažne bh. dokumente

krivnju optuzenog dokazati poziva-
njem više od 70 svjedoka i prilaga-
njem oko 140 dokaznihmaterijala.

Podsjetimo, Raonić je uhapšen u
akciji SIPA kodnog naziva Papirus,
a optužen je da je postao dio orga-
nizovane grupe čiji su članovi vrši-
li nezakonito prijavljivanje borav-
ka osoba na području BiH, sa laž-
nim podatima koji su pripadali dru-
gim osobama, te nakon toga dobi-
jali osobne dokumente ClPS-a, uk-
ljučujući lične karte i putne isprave
u okviru sistema IDDEA CIPS, s po-
dacima i identitetom drugih osoba.

Navedeni dokumenti, prema
Tužilaštvu, prodavani su za izno-
se koji su dostizali i 6.000 eura, i to
osobama iz kriminalnog miljea s
područja Srbije i u jednom slučaju

Bugarske, koje su činile krivična dje-
la i kod kojih su pronalaženi lični
dokumenti BiH slažnim podacima.

To je, kako ističu u Tužilaštvu, ote-
žavalo njihovo procesuiranje, a na-
nosilo veliku štetu ugledu BiH u me-
đunarodnimpravosudnim, policij-
skim i sigurnosnim strukturama.

lz državnogTužilaštva navode da
su prikupljeni podaci da je Raonić,
u najmanje pet slučajeva, bio uklju-
čen u nezakonite aktivnosti oko do-
bijanja dokumenata BiH s krivo-
tvorenim podacima na području
Mostara i više lokacija na područ-
ju Sarajeva.

U okviru akcije Papirus, još u mar-
tu ove godine, Tužilaštvo je optužilo
11 osoba, koje tereti za organizira-

ni kriminal u vezi s izdavanjem ne-
zakonitih ličnih dokumenata, koje
su koristile kriminogene osobe u
BiH i inozemstvu. Među tada op-
tuženima su Bojan Đokić (1983) iz
Zvornika, Savo Manojlović (1967) iz
Višegrada, BojanMelezović(1980),
Salih Bota (1976), Senad Saltaga
(1959) iz Sarajeva, Admir Malić
(1990) iz Srebrenice, Ramiz Salčin
(1973) iz Gacka, Nedžad Bajrović
(1975) iz Sarajeva, te Mithat Vejo
(1982) iz Trebinja. Svi su bh. dr-
žavljani, dok su optužnicom obu-
hvaćeni i Nedžad Šiljević (1973)
iz Prijepolja i Beograđanin Izet
Redžovića (1970), koji posjeduju i
državljanstvo Srbije.

U optužnici protiv ove grupe na-
vodi se da su od 2013. do 3. oktobra

2016, na području BiH, Crne Gore i
Srbije s ciljem stjecanja protuprav-
ne koristi, kao pripadnici grupe za
organizirani kriminal izrađivali laž-
ne isprave s ciljem da se takve upo-
trijebe kao prave.

Takoder, terete se da su nizom
krivičnih djela i dovođenjem u za-
bludu nadležnog organa učini-
li da se u javnoj ispravi, zapisniku
ili knjizi ovjeri neistinit sadržaj koji
treba služiti kao dokaz u pravnom
prometu.

Prema navodima optužnice, op-
tuženi su kao dio organizirane kri-
minalne grupe, činjenjem više kri-
vičnih djela, pribavljali lažne do-
kumente BiH za osobe koje pripa-
daju kriminalnom miljeu iz zema-

Osuđeni Dorđe Ždrale također imao
lažne bh. dokumente

lja u regionu.
Optuženi se terete da su krađom

identiteta građana BiH, za novčanu
naknadu izrađivali, preinačili, od-
nosno nabavljali krivotvorene javne
isprave s ličnim podacima stvamih
osoba i fotografijama. Na taj način
lažne identitete su dobile krimino-
gene osobe s područja Srbije, Crne
Gore i Bugarske.
Ispravni podaci

Provedenomistragomprikuplje-
ni su dokazi o najmanje 50 slučaje-
va izrade dokumenata s krivotvore-
nimpodacima.

AkcijaPapirus rezultat je višemje-
sečnog rada Tužilaštva BiH i par-
tnerskih agencija u BiH i van nje,
saopćeno je tada iz Tužilaštva BiH.

Pretpostavlja se da
stotine osoba, među
kojima su okorjeli
kriminalci, ubice,
šverceri drogom i
počinioci drugih
teških krivičnih
djela, posjeduju
falsificirane isprave
Bosne i Hercegovine

Krađa identiteta je globalni sigur-
nosni problem, koji, sudeći po ovim
optužnicamaipolicijsldmakcijama,
nije zaobišao ni našu zemlju.

Uporedo sa akcijom Papirus
koja je provedena na području
Federacije, u manjem bh. entitetu
vođena je akcija Kruna, tokomkoje
je utvrdeno da su lične bh. doku-
mente koristili članovi klana jednog
od najvećih narkobosova sa ovih
prostora Darka Šarića.

Valj a naglasiti i to da su svi doku-
menti otkriveni u to vrijeme ustva-
ri bili sasvim ispravni dokumenti,
sa tačnim podacima, na kojima je
samo fotografija lažna. Utvrđeno
je da se radi o ličnim dokumenti-
ma osoba koje godinama ne bora-
ve u BiH, jer žive u nekoj od stranih
zemalja a da nisu dolazile u BiH da
izvade nove lične dokumente.

Sa takvim jednim pasošem to-
kom prošle godine hapšen je i
Branko Sekulović, državljanin BiH
i Srbije, a za kojim je ta zemlja tra-
gala punih devet godina zbog sum-
nje da je počinio trostruko ubistvo.
Uhapšen je na graničnom prijelazu
u Bosanskom Brodu prilikom po-
kušaja da izađe iz BiH, a kod sebe
je imao pasoš izdat na ime Marija
Trivana, koji već godinama živi u
Australiji.

Pravosuđe Srbije za Sekulovićem
tragalo je još od 2007. godine zbog
ubistva trojice pripadnika tako-
zvanog voždovačkog klana Darka
Živkovića, Vladimira Samardžića i

Dušana Pejovića.
Pasoš dobijenna ovaj načinimao

je i vođa mafijaške grupe Amerika
Zoran Jakšić, za kojim je više ze-
malja tragalo zbog šverca narko-
tika i više ubistava. On je uhapšen
prilikom pokušaja da iz Perua pre-
đe u Ekvador.

Iako je imao više od deset lažnih
pasoša i 42 lažna identiteta, prilikom
hapšenjakodnjegajepronađenpa-
soš BiH na ime Nikola Marjanović,
rođen 12. aprila 1965. u Sarajevu.
Bosanski pasoš na lažno ime izdat
mu je 2015. godine u Mostaru.
Šabački klan

Bh. pasoš, nabavljen istim kanali-
ma, imao je i ubijeni vođa navijača
beogradskog Partizana Alelcsandar
Stanković, zvani Sale Mutavi, koji je
u blizini beogradskog Centralnog

zatvora izrešetaniz BMVV-a u pokre-
tu. Motiv ovog ubistva najvjerovat-
nije je sukob u vezi sa tržištem nar-
kotika. Ubijeni Stanković, ispostavit
će se, imao je lažnu bh. ličnu kartu
i pasoš na ime Tihomir Ždero. Kao
mjesto izdavanja dokumenata na-
vodi se Novo Sarajevo.

Iz SIPA je još ranije potvrđeno da
se radi o dokumentima pribavlje-
nim na način koji je bio predmet
istrage u Papirusu, te da se u njoj
pojavljuje i Stankovićevo ime.

Od 2013. godine bh. pasoš do-
bijen u Mostaru imao je i ubica iz
Beograda Nemanja Ivanov. On se
krio iza imena Miladin Jakovljević,
a zbog duga u poslu s narkotici-
ma u Beogradu je ubio Vladana
Veličkovića.

I FiJip Korać, koji je priveden pa
pušten nakon prošlogodišnje likvi-
dacije Čede Đokića u Zvorniicu, ta-
koder je posjedovao bh. pasoš na
ime Saša Medan.

Lažni bosanskohercegovački
pasoš navodno je imao i Uglješa
Aranitović, kojeg je srbijanski MUP
označio kao vođu takozvanog ša-
bačkog klana, inače kum srbijan-
skogmafijašaSretenaJocića,pozna-
tijeg kao Joca Amsterdam.

Aranitović, koji je u međuvreme-
nu ubijen u obračunu srbijanske
mafije, imao je bh. dokumente na
ime Siniša Tošić, rođen u Sarajevu,
nastanj en u Banj oj Luci, ali i na ime
Ivica Komatina, s prebivalištem u
Srebrenici.

Lažnim identitetom
pod imenom
Spomenko
Marijanović jedno
vrijeme koristio
se i Dorđe Ždrale,
kojijeosuđenna
20 godina zatvora
zbog ubistva Ljubiše
Savića Mauzera

Akciju Papirus izveli pripadnici SIPA

